
Teknologia berriak

IKT-ak ikaste-irakaste prozesuan: Hausnarketa

Taldean bildu ondotik teknologia berrien inguruko hausnarketa irakurtzera gonbidatzen zaituztegu eta ikusiko duzue denbora gutxian bada ere, zein aurrerapauso handiak egin ditugun.

Esan behar dugu teknologia berrien inguruko gure jakintza pixkanaka pixkana handitzen joan dela, izan ere, denok eguneroko bizitzan erabiltzen ditugun programen berri bagenuen, hau da; word, internet… baina, aldiz, blog bat eratzeko edo eta mapa kontzeptualak egiteko programaren berri ez genuen. Azpimarragarria da esatea oso garrantzitsua iruditu zaigula halako programen berri jaso izanak, etorkizun batean irakasle izango gara eta haurrak formatu ahal izateko, halako tresnetaz baliatu beharko dugu, dudarik ez dago horretan!

Aurrera jarraituz, esan behar dugu aurrerapauso handiak ikusi direla gure gelakideen jakintzen artean, gu lauren artean, Eli, Daiana, Naroa eta Irune, alde ederra  dago hasiera batean nola geunden ikustearekin. Hasieran, denak beldurtuta geunden ikasgaiarekin, zer izango zen ez baikenekien, webquest-a, blog-a, mapa kontzeptuala egiteko cmaptools programa… urduritasuna zen nagusi gure artean. Orain,aldiz, bestelakoa da ikasgai honekiko gure ikuspegia. Gure aurrezagutzak aberasteko baliagarria izan da ikasgai hau. Baina hori bai, nahiko galduta ibili ginen taldeko partaide batzuk blogaren  asuntuarekin, berria izan baita guretzat, baina, ongi bideratu dugu azkenean.
Bestalde, denborak aurrera egin ahala trebatzen joan gara eta gure blogean lan ederra egin dugu, ikustea besterik ez dago! Hori aipatzea ezinbestekoa da guretzat. Bakoitzak bere erara koloreztatu du bere bloga, argazkiak, bideoak, gustuko dituen kirolak… ideia polita izan da bloga burutzea, era horretan gure artean sortu den giroa handitu egin da, bata bestearen blogean sartuz gustuko genituen gauzak aurkitzen genituen, elurra, oporretako ibilaldiak, argazkiak,  besteak gehiago ezagutzeko aukera paregabea izan da.
Hurrengo lanari dagokionez, Webquestak, alegia,  maisuak gai bat azaltzeko oso baliagarria iruditu zaigu, eta ikasleak ondo ulertu dezaten ikusteko bertan azaltzen diren  galderak egin ditzazkete. Gutxien gustatu zaiguna mapa kontzeptualak gauzatzea izan da. Honekin ez dugu esan nahi baliagarriak ez zaizkigula iruditu. Hauek gaiaren laburpen bat egiteko eta ideia garrantzitsuenak lortzeko egokiak baitira.

Irakasleak garenean hurrengo momentu hauetan erabiliko genituzke:

· Gai baten bukaera laburbiltzeko.

· Gai bat azaltzeko,ikasleak ondo ulertu duten ikusteko galderak egin.

· Bloga, lanak bertan igotzeko, ikasle guztiak ordenagailuz egiten dituzte lanak eta bai irakaslearentzako eta bai ikasleentzako ere errezagoa da blog batera igotzea.

· Ikasleek beraien lanak ebaluatzeko. ( ikaskideenak )

Horretaz gain, ikasgaiarekiko ez dugu inolako puntu beltzik ikusten, balorazio positiboa da gurea, I.K.T.-ko klaseak oso emankorrak izan dira nahiz eta ordu kopuru aldetik beste ikasgaiekin aldenduz, murritzagoa izan,moldatu gara lanak egiterako orduan. Hezteken egin beharreko guztia txertatua izateak asko erraztu digu bidea. Bertan, azalpen guztiak aurkitu baikenitzazkegun.

Beraz, gure ezagutzak eta ikasgaiarekiko balorazioa eman ondotik etorkizun batean ikasitakoa praktikan jartzeko gai garela erakutsi nahi dugu, horretarako kasu praktiko baten aurrean kokatuko gara:
KASUA

Iraia, Heziketa Fisikoko irakaslea da Lehen Hezkuntzako bigarren zikloko 3. mailako ikasleen tutorea da. Heziketa Fisikoa emateaz gain, natura eta euskara ikasgaiak ematen dizkie haurrei. Hauxe izan da bere proiektua, naturako ikasgaian cmaptools programaren bitartez lantzen duten guztiaren mapa kontzeptualak egingo dituzte, era horretan, gaiak laburbiltzen ikasiko dute eta ikasteko erabilgarria egingo zaizkien mapak eratuko dituzte.
Bestalde, Iraiak hauxe proposatu die, taldean bildurik, 3 pertsonakoak izanik gehienezkoa, webquest bat egin beharko dute, kirola eta osasunaren inguruan. Horretarako,Heziketa Fisikoko klase teorikoetan irakasleak denbora emango die haurrei lana egiteko.Bertan, kirola egiteak duen garrantzia azpimarratu beharko dute eta honek osasunean duen eragin positiboa. Horretarako talde bakoitzak kirol bat aukeratuko du eta osasunean duen eragina azalduko du. Kirolean alderdi negatiboak badaude ere, lesioak, alegia. Horien berri ere eman dezakete webquestean.

Lan honen helburua, haurrek kirola egiteak duen garrantziaz jabetzea izango da. Kirola eta osasunaren erlazioa ulertuko dute lan kooperatibo eta motibagarri baten bidez

Bukatzeko, aipatu behar dugu, etorkizunean irakasle moduan lan egiteko teknologien inguruan ongi formatuta egon behar dugula, honek beti aurrera egiten du eta erritmo handian. Guk orain beste hainbeste programen berri badugu,ea ba praktikan jartzen dugun!

